
	1.ՀՀ ֆինանսների նախարարություն
	

	
	N 01/8-2/14507-2022

	ՀՀ ֆինանսների նախարարությունը քննարկել է Ձեր 08.08.2022թ. NԳՍ/15.3/20880-2022 գրությամբ ներկայացված՝ «Անհատույց օգտագործման իրավունքով տարածք ամրացնելու մասին» ՀՀ կառավարության որոշման նախագիծը և հայտնում է, որ առարկություններ չունի:
	Ընդունվել է ի գիտություն: 

	2. ՀՀ ոստիկանություն
	

	
	

	Ի պատասխան Ձեր  08.08.2022թ. N ԳՍ/15.3/20880-2022 գրության՝ ՀՀ ոստիկանությունում ուսումնասիրվել է «Անհատույց օգտագործման իրավունքով տարածք ամրացնելու մասին» կառավարության որոշման նախագիծը, որի վերաբերյալ առարկություններ և առաջարկություններ չկան:
	Ընդունվել է ի գիտություն


	3. ՀՀ կադաստրի կոմիտե
	

	
	N ՍԹ/8734-2022

	Ի պատասխան Ձեր 2022 թվականի օգոստոսի 8-ի N ԳՍ/15.3/20880-2022 գրության՝ հայտնում ենք, որ «Անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
   Միաժամանակ տեղեկացնում ենք, որ Հայաստանի անշարժ գույքի տեղեկատվական համակարգի (ARPIS) տվյալների համաձայն՝ Հայաստանի Հանրապետության Տավուշի մարզ, Դիլիջան համայնք, Թբիլիսյան խճուղի, 61/1 հասցեում գտնվող 11-003-0713-0006 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.15 հա մակերեսով հողամասի, 121.4 քառ. մետր մակերեսով վարչական շենքի և 102.9 քառ. մետր մակերեսով շինության (շնապահարանններ) նկատմամբ գրանցված է Հայաստանի Հանրապետության սեփականության իրավունքը (անշարժ գույքի սեփականության (օգտագործման) իրավունքի գրանցման N 2802875 վկայական):
Վերոնշյալ 11-003-0713-0006 կադաստրային ծածկագրով հողամասն արտացոլված է կադաստրային քարտեզում, սակայն օրթոֆոտոհատակագծի համաձայն, առկա է տեղադիրքի անհամապատասխանություն փաստացի օգտագործվող հողամասի հետ: Հաշվի առնելով, որ նշված հողամասը էլեկտրոնային կադաստրային քարտեզում արտացոլվել է առանց շրջադարձային կետերի կոորդինատների, հետևաբար այն կադաստրային քարտեզում ճշգրիտ տեղադրելու համար հետագայում անհրաժեշտ կլինի ներկայացնել (ՎիՋիԷս-84) WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ առաջնորդվելով ՀՀ կառավարության 2021 թվականի ապրիլի 29-ի «Կադաստրային քարտեզում հայտնաբերված սխալների ուղղման կարգը սահմանելու մասին» N 698-Ն որոշմամբ սահմանված կարգով:
	Ընդունվել է ի գիտություն

	4. ՀՀ վարչապետի աշխատակազմի իրավաբանական վարչություն
	06.09.2022

	
	N 02/16.32/29355-2022

	Նախագծի նախաբանում հղում է արված «Պետական ոչ առևտրային կազմակերպությունների մասին» ՀՀ օրենքի 9-րդ հոդվածի 5-րդ մասին: Սակայն հարկ է նշել, որ վերջինս չի կարող սույն նախագծի ընդունման համար իրավական հիմք հանդիսանալ, քանի որ այն չի լիազորում կառավարությանը համայնքային ոչ առևտրային կազմակերպությանը անհատույց օգտագործման իրավունքով գույք տրամադրել, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան:

